
Aanar kååʹdd čuõvtemtuåimm ååcc 29.3.2018 čiâss 15.00 mõõneeʹst 

 

Ouddpeâmm spesiaaluʹčteeʹl  

 

Lääʹddjânnam šuurmõs da moččumõs kåʹdd Aanar lij Lääʹddjânnmest 

meeraikõskksumõs aarktlaž jieʹllem kõõskõs Tâʹvv-Lappist. Aanar lij 

määŋgkulttuursaž šorrneei pâʹjjel 6800 jeälsteei kåʹdd, koʹst lie šiõǥǥ 

ǩeʹrddemõhttvuõđ di veiddsõs kaauplaž da almmjallaš kääzzkõõzz. Suâlčiõʹlj 

maatkčemkõõskõs, šoorkas da jõnn Aanarjäuʹrr di šoorkas poostaijânnam 

staarjõsvuäittmõõžžeezvuiʹm lie tuu pirr Aanar kåʹddkõõskõs Âʹvvlest.. 

 

Aanar kååʹdd ouddpeâmmast vuäitak tuejjeed occkaž päärnažjooukin. Uʹvddep äärv 

toiʹmmjeei õhttsažtuõjju da ouddneei tuâjjõhttõʹsse. Ouddpeâmmast piijât teädd 

pirrõs- da luâttšõddummuž, ǩiõli reeʹǧǧes mailmma di liikkeem miârktõʹsse šõddma, 

ouddnummša da mättjummša 

 

Âʹvvel peiʹvvpõrtt addr. Eetuntie 1, 99800 Âʹvvel:  

Meäʹcc lij samai paaldâst, laađ õõl njuiʹǩǩääk sõrgg. Luiʹsttjemkäʹmme juâlgga da juʹn 

peiʹvvhåiddampääiʹǩ šeelljast piâzzak luiʹsttjed. Luâtt lij peiʹvvpõõrt pirr, vuäitak 

hiâlpâst mõõnnâd jieʹllikaartid, ǩeʹrjjpõʹrtte da määŋgaid staarjõõzzid vääʹʒʒeeʹl. Joouk 

lie samai uuʹcces tääiʹben, määŋgnallšem hääʹsǩõõttmõʹšše piâzzak juõʹǩǩ šõõŋâst. 

Vuârrvaaiktõs päärnai da rääʹves oummivuiʹm lij positiivlaž, tõt lij vuâđđan kudd 

ouddpeâmmast. 

 

Ooccâp ouddpeâmm spesiaaluʹčteeʹl põõšši tuõjju päärnaihoiʹddjeei tuâjjpaarrân 

vuõss-sââʹjest 14-päikksaž 5-ekksai peiʹvvjouʹǩǩe. Jooukâst tuâjjad lââʹssen 

joukkveäʹǩǩteei. Ouddpeâmm spesiaaluʹčteeʹl tuejjad tuâjjtiim ǩieʹssjen da vaʹsttad 

jooukâs päärnai spesiaalpedagooglaž ärvvtõõllmõõžžâst di tooim plaanummšest, čõõđ 

viikkmest da ärvvtõõllmõõžžâst nuʹtt õhttnaž oummu, uʹcc joouk ǥo obb joouk 

tääʹzzest. Tän lââʹssen ouddpeâmm spesiaaluʹčteeʹl toiʹmmai peiʹvvpõõrt 

ouddspesiaalpedagogiikk äʹšštobddjen da vuässââtt puk tuâjjõhttõõzz silttummuž 

ooudummša. Uʹvddep äärv ooudâsviikki da čuõlmmčouʹddi tuâjast tääʹvtummša da 

šiõǥǥ vuârrvaaiktemtääidaid. Vaaitõsmäinnsaž kommunikaatiomõõntõõllmõõžži 

tobddmõõžž ǩiõččât pueʹrren. Tuâjj älgg 1.7.18 leʹbe suåppmõõžž mieʹldd. 

 

Ââʹntemkaiʹbbjõssân ouddpeâmm spesiaaluʹčteeʹl toiʹmme lij sosiaalhuõl ämmtallaš 

tuâjjlažkååʹdd ââʹntemkaiʹbbjõõzzin uvddum lääʹjj (272/2005) 9 § da riikksuåvtõõzz 

asetõõzz (608/2005) 2 § meâldlaž spesiaalpäärnaikaardâsuʹčteeʹl škooultõs leʹbe šiõtti 

spesiaaluʹčteeʹl ââʹntemvuõtt. Kääzzkâʹsttemkõõsk määin da päʹlǩǩ meäʹrrâʹvve Kvtes 

mieʹldd. Lââʹssen määuʹset Aanar-lââʹzz 3 %. Tuâjjäiʹǧǧ lij kõskkmieʹrin 38,75 

č/neäʹttel. 

 

 

Ooccmõõžžid tuåimma tuåimtet www.kuntarekry.fi  -seeidai pääiʹǩ Jõs liâđǥlaž 

ooccmõõžž jeäʹt vuõittu tueʹjjeed, šâdd ooccmõõžž tuåimtet pååʹšt mieʹldd: Inarin 

kunta, sivistysosasto / varhaiskasvatusjohtaja, Piiskuntie 2, 99800 Ivalo. 

Ââʹntemvuõđ čuäʹjteei tuõđštõõzzid di CV leʹbe merittloǥstõõǥǥ da jeeʹres 

tuõđštõõzzid tuåimtet raaukeeʹn.  

. 

 

 

 

Lââʹssteâđaid ouʹdde Âʹvvel peiʹvvpõõrt jååʹđteei Mari Paalanen teʹl. 0400 398265 da  

ouddpeâmmjååʹđteei Pirkko Saarela teʹl. 040 7441259. Neʹttpååʹštaddrõs: 
etunmi.sukunimi@inari.fi 

 

Toiʹmme vaʹlljuum âlgg tooimted priimmâmnallšem dåhttartuõđštõõzz 

tiõrvâsvuõđstes (T-lomakk) di vueiʹnnemnalla reäʹǩǩõsrekisterlääʹjj 6 § 2 momeeʹntest 

jurddum reäʹǩǩõsrekisterväʹlddõõǥǥ. Spesiaaluʹčteeʹl tooimâst ââʹnet 4 mp 

ǩiččlõddâmääiʹj. Aanar kååʹdd tuâjjpäiʹǩǩ lij suõvteʹmes. 

 

 

Ilmoitus julkaistaan kokonaisuudessaan www.kuntarekry.fi –sivustolla, kunnan 

virallisella ilmoitustaululla ja kotisivuilla www.inari.fi 

Almottâs almostittoo tievâslâžžân www.kuntarekry.fi - siijđoin, kieldâ virgálii 

almottâstavlust já päikkisiijđoin www.inari.fi. 

Almmuhus almmustahttojuvvo ollásit www.kuntarekry.fi - siidduin,gieldda virggálaš 

almmuhantávvalis ja ruoktosiidduin www.inari.fi. 

Iʹlmmtõõzz čõõđtet obbvuõđstes www.kuntarekry.fi – seeidain kååʹdd veerǥlaž  

iʹlmmtemtaaulâst da dommseeidain www.inari.fi 

 

 

 

Âʹvvlest 2.3.2018   ouddpeâmmjååʹđteei Pirkko Saarela 

